
«Нұр Отан» Халықтық Демократиялық партиясының 
2009-2012 жылдарға арналған
Іс-әрекеттер стратегиясы
 КІРІСПЕ
Қазақстан қазір қоғамның барлық тараптарын сапалы терең қайта құруларға апаратын тарихи өтпелі кезеңде тұр. Әлемдік экономикалық дағдарыс туғызған күйзеліс жағдайында әлемдік қауымдастық дамудың бұрынғы аяқ алысының екпінінен айырылып қалды. Экономикалық және әлеуметтік өмірдің жаңаша ұйымдастырылуы қандай нысанға саяды, онымен байланысты саяси өзгертулер қандай бағытта жүзеге асырылады, бұл жағы таяудағы болашақтың өзінде белгілі болады. 

«Қазақстан-2030» Стратегиясын жүзеге асырудың арқасында біз ішкі тұрақтылықты сақтадық және қамтамасыз ете алдық, дамудың сенімді әлеуметтік базасын құрдық, тиімді, бәсекеге қабілетті экономиканы жасадық. Қазақстан өңірдегі геосаяси тұрақтылық пен халықаралық қауіпсіздікті қамтамасыз ету жөніндегі маңызды функцияны орындаушы халықаралық қауымдастықтың толық құқықты және жауапты қатысушысы ретінде орныға түсті. 

Тұрақты дамудың құрылған іргетасы еліміздің жаңа қатерлер мен сынақтар жағдайында табысты түрде дамуына, экономикада туындаған қиындықтарды аз шығынмен еңсеріп шығуға мүмкіндік береді. 

Осымен Қазақстан Республикасының таңдап алған даму стратегиясының өмірге қабілеттілігі дәлелденеді. Қазақстанның табыстарын халқымыз Тұңғыш Президентіміз, ұлт Көшбасшысы Н.Ә. Назарбаевтың есімімен байланыстырады. 

Сонымен бірге, дағдарыс біздің жетістіктеріміздің жоғары деңгейі мен беріктігін ғана емес, соған қоса перспективаға арналған міндеттерімізді де белгілеп беріп отыр. 

Әлемдік экономикалық жүйенің дамуы циклді процесс екенін тарих көрсетіп берді. Қазіргі дағдарыс шексіз емес, алдымызда дамудың жаңа кезеңі бар – бұл нарықтық экономиканың, қоғамдық дамудың объективті заңы.

Қазақстанның болашақ дамуының сипаты мен қарқыны таңдап алған іс-әрекеттер стратегиясына байланысты болады. Болашақ жетістіктердің іргесі бүгіннен бастап қаланады.

Дағдарыстан кейінгі кезеңде ел дамуының жаңа моделі және соған сәйкес партияның жаңа іс-әрекеттер стратегиясы қажет.

«Нұр Отан» партиясының қолданыстағы Бағдарламасы мен Халықтық тұғырнамасы елдің ішкі және сыртқы жағдайының өзекті мәселелері жөніндегі партияның ұстанымдарын көрсетеді және оларды шешудің тәсілдерін айқындайды.

Көрсетілген құжаттар мен ағымдағы ахуалды бағалау негізінде «Нұр Отан» 2009-2012 жылдарға арналған Іс-әрекеттер стратегиясын қабылдайды.

Бүгінгі күннің өмір шындығы туындаған қиындықтарды еңсеруге жаңа көзқарастарды талап етеді. Қазіргі күннің сынақтарын ескере отырып, «Нұр Отан» өз саясатын жүзеге асыруға түзету енгізеді. Стратегия осы өзгертулерге ыңғайлы «нысан» береді, оны жүйелік сипатқа келтіреді.

ПАРТИЯНЫҢ СТРАТЕГИЯЛЫҚ МАҚСАТТАРЫ 
МЕН МІНДЕТТЕРІ

«Нұр Отан» ХДП-ның 2009-2012 жылдардағы кезеңге арналған Іс-әрекеттер стратегиясының басты мақсаты әлемдік экономикалық дағдарыстың теріс ықпалын еңсеру, Қазақстанның дағдарыстан кейінгі дамуы үшін қолайлы жағдай жасау бойынша партияның, қоғамдық институттар мен мемлекеттік органдардың күш-жігерін біріктіру болып табылады.
Алдағы кезеңде партия үшін негізгі стратегиялық міндет – партияның тұрлаулы, саналы ұйытқысын нығайту әрі кеңейту арқылы ұлт Көшбасшысы жақтастарының жалпыұлттық тұрақты коалициясын қалыптастыру.

НЕГІЗГІ СТРАТЕГИЯЛЫҚ МІНДЕТТЕРГЕ ҚОЛ ЖЕТКІЗУ КЕЗЕҢДЕРІ

1)  ПАРТИЯНЫҢ ҚАЗІРГІ ҰЙЫТҚЫСЫН НЫҒАЙТУ
2)  ПАРТИЯНЫҢ САНАЛЫ ҰЙЫТҚЫСЫН КЕҢЕЙТУ
3)  ПАРТИЯ ЖАҚТАСТАРЫНЫҢ ЖАЛПЫҰЛТТЫҚ ТҰРАҚТЫ   КОАЛИЦИЯСЫН ҚАЛЫПТАСТЫРУ

Басты стартегиялық мақсатына қол жеткізу шеңберінде «Нұр Отан» ХДП өз қызметінің мынадай басым бағыттарын ұсынады:
1. Ұлт Көшбасшысының төңірегіне жалпықазақстандық топтасуды дамыту.
2. Азаматтардың мүдделерін қорғау. Халықтық тұғырнаманы жүзеге асыру.
3. Партияның әлеуметтік базасын нығайту және кеңейту.
4. Дағдарыстан кейінгі дамудың инновациялық идеяларына серпінділік беру.
5. Партияның жаңа серпінді бейнесін қалыптастыру.
6. Ішкі партиялық менеджменттің жаңа принциптерін енгізу.
7. Жаңа электоралды циклге әзірлік.
САЯСИ ЦЕНТРИЗМ ТҰЖЫРЫМДАМАСЫН ДАМЫТУ
Партияның Іс-әрекеттер стратегиясын жүзеге асыру бірінші кезекте ұлт бірлігі идеясын одан әрі дамытуға негізделген. Ұлт бірлігі идеясының негізі біздің мемлекетіміздің тәуелсіздігі кезеңінде қалыптасқан қазақстан ұлтының  базалық құндылықтары – бірлік, тұрақтылық, даму болып табылады. 

Қоғам барлық азаматтарды біріктіретін идеялардың, құндылықтар мен нормалардың жүйесінен тыс қалмайды. Сонымен қатар, ұлттық құндылықтар жүйесі бір жағынан, халықтың, оның мәдениетінің, тарихи тәжірибесінің, өмір сүру салтының даму нәтижесі, екінші жағынан, қоғамдық, ұлттық идеалды іздеудің нәтижесі болып табылады. Бұл арада осы құндылықтарды біздің қоғамымыздың дамуының, біздің өмір сүру салтымыздың негізі ретінде дер уақытында айқындаған ұлт Көшбасшысы Н.Ә. Назарбаевтың еңбегі аса зор.
Осы базалық құндылықтарға – бірлікке, тұрақтылыққа, дамуға адал болудың өзі қазақстан қоғамын біріктіретін фактор болып табылады.
Ұлт Көшбасшысы тұжырымдаған ұлттық базалық құндылықтар шын мәнінде «Нұр Отан» ХДП-ның идеологиялық тұғырнамасы болады. Дәл осы бірліктің, тұрақтылықтың, дамудың негізінде ұлт Көшбасшысы Н.Ә. Назарбаевтың жақтастарының ұйытқысы қалыптасты және серпінді түрде дамып келеді. 
«Нұр Отан» партиясы қалыптасқан ұлттық басты құндылықтар жүйесін сақтап, нығайтуды қолдай отырып, елді дамытудың бірінші кезеңінде өзінің іс-әрекеттер бағдарламасын саяси центризм тұжырымдамасына негіздеу қажет деп біледі.    

Тәуелсіздіктің алғашқы жылы - 1991 жылдың өзінде-ақ Елбасы саяси центризмге қазақстандық саяси дәстүрлерге сай идеялық ымырашылдықтың ұстанымы ретінде алғаш рет негіздеме берген болатын. Нақ центристік идеяның негізінде 1999 жылы біздің партиямыз құрылған болатын.

Центризм партиямызға тұжырымдамалық негізділік сипатын берді. Бұл кейбір партиялардың утопизмінен, келесілердің радикализмінен айрықша өз саясатымызды жүргізуге мүмкіндік жасады.

Саяси центризм идеологиясы - экономикалық либерализм мен әлеуметтік консерватизмнің синтезі.

Егер экономикалық либерализм «Нұр Отан» партиясының саясатында кәсіпкерлікті, орта санатты дамытуды ынталандыратын болса, әлеуметтік консерватизм консерваторлық идеалдарды (тәртіп, тұрақтылық, діни-ізгілік дәстүрлер, ұлттық-мәдени сабақтастық) қолдайтын қоғамның айтарлықтай ауқымды жігін – ірі өнеркәсіптердің жұмысшыларын, ауыл тұрғындары мен шығармашылық зиялы қауымды, мұғалімдер мен зейнеткерлерді және көптеген басқа да топтар өкілдерін ескереді.  

Партияның идеологиялық жаңа әдіс-тәсілдерінің арқауы – бұл жаңарудың кез келген кезеңінде өзін топтасқан қоғамның ажырамас бөлігі ретінде сезіне алатындай етіп, адамға күнделікті қамқорлық көрсетуші, экономикалық өркендеген мемлекетті дамытудың жоғары мақсаттарын біріктіру.

ДАМУДЫҢ НЕГІЗГІ БАСЫМДЫҚТАРЫ

1. Ұлт Көшбасшысының төңірегіне жалпықазақстандық 
топтасуды дамыту

«Нұр Отан» партиясы топтастырушы жалпыұлттық күш ретіндегі өз рөлін бекіте отырып, елдің саяси және қоғамдық күштерінің ауқымды спектрін біріктіру бойынша жұмыстар жүргізуде. Қазіргі уақытта «Нұр Отан» ХДП барлық сындарлы және жауапты саяси күштерді топтастыра білген және қазақстандық қоғамның басқа сегменттерімен келісім жүргізуге қабілетті саяси ұйымға айналды.

Ұлт Көшбасшысының белгілемелеріне сәйкес партия қоғамды барынша кеңінен топтастырып, барлық Қазақстан халқын барынша тығыз ынтымақтастыруға қол жеткізуді көздейді.

Партияның елдегі басқа саяси күштермен және қоғамдық бірлестіктермен тұрақты да сындарлы өзара әрекеттері арқылы ғана белгіленген мақсатқа қол жеткізуге болады.

Бұл тұрғыда өзара қатынастар Бірлік, Тұрақтылық және Даму сияқты қазақстандық қоғамның басты құндылықтарына негізделуі тиіс. «Нұр Отан» партиясы бірігудің осындай нысанында оған қатысушының әрқайсысы өз пікірі мен өз принциптерін сақтайды деп біледі. Алайда қазақстандық ұлттың басты құндылықтарын нығайтып, біріктіруші элементке айналады, оның негізінде жалпыұлттық топтасу идеясын одан әрі іске асыру қамтамасыз етілетін болады.

Осы тұрғыда өзара әрекеттердің түрлі нысандары: қарапайым ынтамақтастық болсын, бірігу немесе серіктестік қатынастарды дамыту болсын, басты нәтиже – қоғам игілігі үшін бірлестікте тиімді жұмыс істеу, еліміздің әлеуметтік-экономикалық одан әрі ілгерлеуі, серпінді де бәсекеге қабілетті ұлттың қалыптасуына қол жеткізуге ықпал етуі тиіс.       

2. Азаматтардың мүддесін қорғау, 
Халықтық тұғырнаманы іске асыру

Қазақстан Республикасы Үкіметінің Дағдарысқа қарсы бағдарламасын тиімді іске асыру арқылы дағдарыстың қазақстандық қоғамға жағымсыз әсерін барынша азайтуға «Нұр Отан» партиясы бүгінгі таңда барынша назар аударып отыр. Дағдарысқа қарсы бағдарлама аясында бөлінген қараждаттың мақсаттарға сай және тиімді жұмсалуына республикалық деңгейде тұрақты монитроингі мен бақылау ұйымдастырлған, мәслихаттардағы депутаттық фракциялар Қазақстан Республикасының Дағдарысқа қарсы бағдарламасы аясында бөлінген жергілікті бюджет қаражатының жұмсалуына бақылау жасауды қамтамасыз етіп отыр.

Қазіргі дағдарыс – беріктігімізді сынға алар тағы бір сынақ. Дағдарыс жағдайында, ең алдымен экономикалық сипаттағы мәселелерді шешу заңды құбылыс. Бұған қоса, отандық экономиканы оңалту әлеуметтік саясатқа нұқсан келтірмеуі тиіс. Қай кезең болмасын, әлеуметтік мәселелерді шешу басымдығы кезек күттірмес мәселе болған, солай бола бермек. «Ұмыт қалған» азаматтар немесе «қосалқы» мәселелер қазір де болмауы тиіс.

Әлеуметтік дау-жанжалдарды қарау және шешу жөніндегі қоғамдық кеңестерге айрықша роль берілетін болатын. Бірінші басымдық – халықтың проблемалары бойынша шаралар қолданудың тиімді жүйесін жасау.

Партия Халықтық тұғырнаманың әлеуметтік-экономикалық қағидаларын ілгерлетіп, іске асыру бойынша өз жұмысын мазмұнды толықтырып отыруды барынша назарына алатын болады.  «Нұр Отан» ХДП Халықтық тұғырнамасын іске асырудың әдістері мен тәсілдеріне, механизмдеріне түзетулер енгізілетін болады.

Партия жаңа әлеуметтік стратегияны ұсынады. Оған денсаулық сақтау, білім беру, экология, спорт және т.б. салаларды дамытудың жаңа жолдары енеді. Бұл құжаттың басты идеясы – әрбір қазақстандық отбасының әл-ауқатын арттыруда, өмір сапасын әлемдік стандарттарға сәйкес жоғарылатуда елдің экономикалық жетістіктері көрініс табуы тиіс.
Стратегияға сәйкес жаңа әлеуметтік стандарттар енгізіледі. Бұл стандарттар, өз кезегінде, жалпы елдің, сондай-ақ әрбір аймақтың даму көрсеткішіне айналуы тиіс.

3. Партияның әлеуметтік базасын нығайту және кеңейту


Бүгінгі таңда партия бүкіл халықтық бағалау сынағынан өтті және демократиялық сайлау барысында Парламент Мәжілісінде және барлық деңгейдегі мәслихаттарда абсолютті көпшілік орынды иеленді. Қазақстан тәуелсіздігінің тарихы үшін барлық деңгейдегі партиялық құрылымдардың бірегей ауқымды желісі құрылды. 


«Нұр Отан» шағын және орта бизнес өкілдерінен бастап бюджеттік салалар қызметкерлері және ауыл тұрғындарымен аяқталатын халықтың ауқымды жігін қолдайды. Партияны қолдайтын жақтастардың сандық өсу мақсаттары қойылған кезеңі өтті. Енді партиялық құрамды сапалық жақсарту уақыты келді. 


Қазіргі кезеңдегі басты міндет – партияның ұйытқысын нығайту және кеңейту. 


 «Нұр Отан» меншік құқығын тұрақты қорғауды қамтамасыз етуге мейлінше қабілетті орта таптың өсуіне және заң билігінің нығаюына, демократия мен азаматтық қоғамның дамуына ықпал ететін болады. 


«Нұр Отан» халық үшін ерекше маңызды ұлттық салт-дәстүрлерді, моралдық және отбасы құндылықтарын, ана тілі мен мәдениетін дамытуды қолдайды. Оның саясатының осы бөлігі көптеген қазақстандықтардың негізгі үміт-сеніміне, олардың рухани көңіл-күйіне жауап береді. 


«Нұр Отан» жалпы халықтық партия ретінде әділдік принциптеріне жүгінеді және барлық азаматтардың тең мүмкіндіктерін қорғайды. Әлеуметтік әділдік жеке меншікті бөлуді, ұлттық игілік жиынтығын қайта бөлуді білдірмейді. Партия ұстанымы бұл теңсіздіктің шектен шықпауында.


Партия ықпалын күшейтуге халықтың әр түрлі жіктерінде кездесетін проблемаларды тиімді шешу, әртүрлі әлеуметтік топтардың кедергісіз дамуы үшін жағдай жасау негізінде қол жеткізуге болады. Партия нақты түйінді проблемаларды шешуге бар күш-жігерін салуы тиіс. Бұл халықтың негізгі әлеуметтік топтарының арасында партияның қолдауын нығайтып, кеңейтеді және «Нұр Отан» дағдарыстан кейінгі даму міндеттерін тиімді іске асыртын болады.  

4. Дағдарыстан кейінгі дамудың инновациялық идеяларына серпінділік беру


Халық сенімі партияны ертеңгі күнінің көкейтесті саяси және экономикалық күн тәртібін құруға, қазақстандық қоғам дамуының жаңа бағыттарын әзірлеуге міндеттейді. 


Партия қызметі дағдарыстың жағымсыз ықпалын жеңуге ғана емес, сонымен қатар, дағдарыстан кейінгі кезеңде одан әрі даму үшін негізді қалыптастыруға бағытталуы тиіс. 


Қазіргі таңда партияның интеллектуалды жұмыла білу, өз жұмысын сынай отырып қайта бағалау және қоғамды толғандыратын проблемаларды түсіну деңгейінің қабілеттілігі тексеріледі. Сондықтан партиялық аппараттың жұмысы инновациялық идеяларды, сыңдарлы жобаларды және елдің стратегиялық дамуының басымдықтары бойынша қоғамның көкейтесті проблемаларын шешу бойынша ұсыныстарды іске қосатын елдің жетекші негізгі ой орталықтарының бірі боларлықтай етіп қайта құрылады. Бұл іске креативті ойлайтын партия мүшелері жұмылдырылатын болады. Сөйтіп, партия жақын арадағы онжылдықта қазақстандық қоғамның дамуын анықтайтын әлеуметтік-экономикалық нормалар мен бағыттарды анықтауға қатысатын болады. 
Қазақстан экономикасының дағдарыстан кейінгі серпінінің жоспарын әзірлеу бойынша партия Төрағасы қойған міндетті партия елдің индустриалдық-инновациялық дамуға көшіп, экономиканы одан әрі әртараптандыру қажеттігі туралы оның ауқымды жасақтаушы идеясын нақтылау деп біледі.


Қазақстанды индустриалдық-инновациялық дамытуды іске асыру келесі бағыттарда жүзеге асырылатын болады.

1. Агроөнеркәсіп кешені және ауыл шаруашылығы өнімдерін қайта өңдеу.

2. Құрылыс индустриясын және құрылыс материалдарын өндіруді дамыту.

3. Мұнай өңдеу мен мұнай-газ секторының инфрақұрылымдарын дамыту.

4. Металлургияны және дайын метал өнімдерін шығаруды дамыту.

5. Химиялық, фармацевтикалық және қорғаныс өнеркәсібін дамыту.

6. Энергетиканы дамыту.

7. Көлік және телекоммуникациялық инфрақұрылымды дамыту.

«Нұр Отан» партиясы индустриалды-инновациялық даму және экономиканы әртараптандыру идеясын, оның кешенділігі мен әмбебаптылығын және жалпыұлттық міндет ретіндегі прогрессивті болашағын ескере отырып, ұлттық идея деп қарастырады.


Партия Төрағасының Дағдарыстан кейінгі кезеңде Қазақстанның түбегейлі жаңару жоспарын әзірлеу туралы алға қойған міндетін партия елдің инновациялық дамуға көшу, әлеуметтік-экономикалық және технологиялық жаңаруды жүзеге асыру қажеттілігі туралы ауқымды жұмылдыратын идеяның нақтылануы ретінде қабылдайды. 


«Нұр Отан» инновациялық даму және жаңару идеясын кешенділігіне, жан-жақтылығына байланысты және прогрессивтік болашақтағы жалпы ұлттық міндет ретінде қарастырады. Ол  - ұлттық бірлікке, келісімге және барлық әлеуметтік топтардың, экономикалық және саяси күштердің қатысуымен дамуға қол жеткізу бойынша партия саясатының мазмұнын дағдарыстан кейінгі жаңа толықтырумен қамтамасыз етуге қабілетті. 


2020 жылға дейінгі партияның жаңа бағдарламасы әзірленетін болады. Бұл Қазақстанды дағдарыстан кейін жаңарту жұмысының негізгі контурын айқындайтын жүйелі құжат болады.
Бірақ, партия әлеуметтік-экономикалық прогресс әр азаматтан басталатынын естен шығармайды. 


Еліміздің әр азаматы үшін бастау алатын тең мүмкіндіктер мен шарттарды қалыптастыру қажет. Әр азаматтың әлеуеті мен таланты қымбат және оны қоғамның игілігі үшін пайдалануымыз керек. 


Партия саясаты әр қазақстандықтың бизнес пен құқық негіздеріне мүдделі болуы және өзіне болашақ кәсіпті сенімді және қатесіз таңдап, өзінің қабілетіне сай лайықты жұмыс орынын табуы мәселелерінен тұрады.

5. Партияның жаңа серпінді бейнесін қалыптастыру


«Нұр Отан» Халықтық Демократиялық партиясы 1999 жылы құрылған күнінен бастап, тарихи қысқа мерзімде Қазақстанның партиялық-саяси кеңістігінде жетекші қоғамдық бірлестікке айналды. Партия Көшбасшысының беделі қазіргі таңда сенімділіктің басты саяси капиталы болып табылады, және сайланбалы органдардағы шын мәніндегі абсолютті өкілдік ету партияға ел дамуының жалпы ұлттық күн тәртібін құруға мүмкіндік берді. 


2007 жылдан бастап, партия өзінің эволюциялық дамуының жаңа кезеңіне аяқ басты. Осы уақыт бойы жалпы қазақстандық топтасу идеясының негізі салынып, бекітілді, басты жұмылдырушы күш, халықтың әлеуметтік-экономикалық мәселелерін шешуге дайын және қабілетті партия имиджі қалыптасты. Бүгінгі таңда оның қатарында 777 мың мүше-пікірлестер бар. 


«Нұр Отан» жақтастарының саны өлшемсіз жоғары. Оның дәлелі Қазақстан Республикасы Парламенті Мәжісілінде өткен сайлаудың нәтижесі, онда біздің партия үшін жалпы дауыс бергендердің ішінен 5 247 720 сайлаушы немесе 88,41% өз дауыстарын берді.  


Қазіргі таңда партияның өзінің мүшелерінің де және оның жақтастарының да өсуі ескеріліп, азаматтардың жалпы ұғымында ауқымды жалпы ұлттық коалицияның негізі, идеялық және ұйымдастырушылық ұйытқысы, барлық қазақстандықтардың жалпы халықтық қозғалысы ретіндегі партияның жаңа бейнесін қалыптастыру міндеті тұр. 

Партияның жаңа бейнесі партия Көшбасшысының жеке беделіне ғана емес, сонымен қатар, партияның идеологиялық негізі болып табылатын қазақстандық қоғамның негізгі құндылықтарына  негізделуі керек. 


Сонымен қатар, партияның жаңа бейнесі «біздің заманымыздың кейіпкері» - табысты, жауапты, мықты қазақстандық-патриоттың өмірімен және қызметімен үндесуі тиіс. 


Қазіргі заманның сынақтары мен қатерлері жағдайында партия бейнесін дағдарысқа қарсы іс-шаралардың басты бағыттаушысы ретінде көрсету қажет, оның нәтижесінде мемлекет дағдарыстың салдарын төмендетіп қана қоймайды, сонымен қатар, ол күшейеді және гүлденетін болады. 


Партия азаматтардың нақты, маңызды проблемаларын шешудегі басты көмекшісіне айналады, қоғамдағы ауқымды дағдарысқа қарсы қозғалыстың басында тұрады. 

Партияның жаңа бейнесін ойдағыдай қалыптастыру және ұлтты топтастыру – ұлттық идеясын халықтың қалың жігіне енгізу нәтижесінде «Нұр Отан» партиясы өзінің халықтық партия, барлық қазақстандық халықтың партиясы ретіндегі мәртебесін нығайта түседі.
6. Ішкі партиялық менеджменттің жаңа принциптерін енгізу

Мұндай жауапты міндеттерді жүзеге асыру «Нұр Отан» ХДП-ны тиісінше ұйымдық нығайтуды талап етеді.

Партиялық жұмыстың негізі партия құрылған сәттен айқындалған еді, бұл халықпен тұрақты түрде байланыс жасау. Бұл жұмыста алдыңғы шеп бастауыш партия ұйымдарына, партия филиалдары мен барлық деңгейдегі өкілетті органдардағы депутаттық корпусқа беріледі. 

Партияның беделі мен оған жергілікті жерлерде көрсетілетін сенім көбінесе партиялық құрылымдар басшыларының беделімен айқындалады. Соңғы жылдардағы практика көрсетіп отырғанындай, жергілікті партия басшыларының беделі әрдайым жоғары емес. Бұл бірінші кезекте өңірлерде партиялық құрылым басшыларын сайлау механизмін қолданудың бірқатар кемшіліктері себебінен, тиімсіз іс-шаралар мен акциялардың көптігінен, сондай-ақ бастауыш ұйымдарда партияның қатардағы мүшелерімен жұмыстың төмен деңгейінен болады. 

Қазіргі уақытта партия қатарын идеялық жағынан нығайту қажеттігі пісіп-жетілді. Әрбір жеке бастауыш партия ұйымының партия мүшелерімен тұрақты түрде жұмыс жүргізу маңызды. Әрбір нұротандық партияның жүргізіп отырған жұмысы туралы, оның ұсынған барлық бастамалары жайында жіті хабардар болуға тиіс. 
Халықтың мүддесін қорғау мәселелері барлық деңгейдегі партия құрылымдары жұмысының басты басымдығы болып табылады. Партияның қоғамдық қабылдау бөлмелері жүйесі арқылы кері байланыс орнатудың сенімді желісі құрылған. Ол жұмыс істеген сәттен бері 140 мыңнан астам адам қабылдаудан өткен. Партия әрбір өтініш білдірген адамға оның нақты проблемасын шешуге шынайы көмектесуге және жәрдем көрсетуге ұмтылады. Осыған байланысты партияның қоғамдық қабылдау бөлмелерін арыз-шағымдар мен өтініштерді қабылдау және қарау пункттерінен консультативтік-әдістемелік орталықтарға өзгертудің болашағы бар. Бұл ретте село халқына жергілікті жерде консультация беру үшін олардың ауылға баруын ұйымдастырған жөн.

Партияның иелігінде бар қоғамдық құралдарға түгендеу жүргізу қажет. Консультативтік-кеңесші органдар сол және өзге де қоғамдық маңызы бар проблемаларды талқылау кезінде құзыреттілікті арттыруға мүмкіндік береді, алайда, әсіресе жергілікті деңгейде партия аясына тұрғындардың қалың жігін тартуға мұрсат бермейді. 

Бұл тұрғыда әр түрлі салаларда жұмыс істейтін қоғамдық ұйымдармен, кәсіподақтармен, жастардың, әйелдердің, ардагерлердің, этно-мәдениет бірлестіктерімен, бизнес-қауымдастықтарымен бірлескен жұмысқа ерекше назар аударылуға тиіс.

Партия құрылымдарын жаңғырту, сондай-ақ шамадан тыс орталықтандыруға және бастауыш партия ұйымдарының өз бетінше жұмыс істеуінің жетімсіздігіне алып келуі мүмкін болатын партияны бюрократтандыруға жол бермеу үшін де қажет. Бүгінгі таңда партияның 7 мыңдай бастауыш ұйымдары және 200-ден астам партияның аумақтық филиалдары бар. 
Партия құрылымы жұмысының тиімділігін күшейту, сондай-ақ партия мүшелерінің партия қызметіне қатыстылық сезімін қалыптастыру мақсатында оңтайландыру процесінің жалғасы ретінде бастауыш партия ұйымдарының бірлескен жұмысын сайлау округтарының шекарасында ұйымдастыру қажет. 
Бастауыш партия ұйымдарының міндеттері проблемаларды талқылау мен анықтау, адамдарды сендіре білу, оқыту тетіктерін талдап-жасу үшін қалыпты арна жасап алу болуға тиіс. Сөйтіп, партияның болашақ белсенділерінің өсуі үшін база құрылады.

Партияның бастауыш ұйымдары мен филиалдары жаңа жетекшілерді даярлап, жылжытуы керек. Партия кадрларының көшбасшылық сапасы мен кәсібилігін тұрақты дамытып отыру үшін партиялық-саяси оқыту ісіне айрықша көңіл аударылатын болады.

Партия жергілікті партия ұйымдарында ресми лауазымды тұлғаны басшы қызметке жылжыту практикасынан қол үзуге ұмтылады. Дамудың жаңа кезеңінде партияның өз қатарынан жаңа формация белсенділерін конкурстық негізде жылжытуға мән берілетін болады. Жаңа белсенді-жетекшілерді алдыңғы шепке жылжыту неғұрлым икемді және серпінді түрде дамушы партия аппаратын құруға алғышарт жасайды. 
Сөйтіп, қоғамдық санада партияға деген сенім мен оның беделінің деңгейін арттыру тұтастай алғанда 2012 жылғы сайлауда болашақ электоралды саясатты жүзеге асыруға берік негіз қалайды. 

7. Жаңа электоралды циклге әзірлік

Сайлауда жеңіске жету – кез келген саяси партияның мақсаты мен жұмысының нәтижесі. Сайлау нәтижесі бойынша электоралды кезең аралығындағы партия жұмысының тиімділігін бағалауға болады. 

Алдағы электоралды цикл дағдарыстан кейінгі кезеңге сәйкес келеді. Дағдарыс салдарынан болған өзгерістер электоралдық процеске айтарлықтай ықпал етеді: сайлаушылардың пікірлері мен артықшылық беруі қоғамның экономикалық дағдарыстан шыққан қорытындыларына байланысты қалыптасатын болады.
Қазіргі кезеңде электоралдық күтілетін жәйтке дәл талдау жүргізу қажет. Сондықтан алға қойылған мақсатқа қол жеткізу үшін – алдағы сайлауда дауыс берудің барынша жоғары пайызын қамтамасыз ету керек – партия қысқа мерзімді перспективада (электоралды кезеңнің алдында) мынадай шарттарды сақтауға ұмтылатын болады:

Біріншіден, Қазақстан Республикасы Үкіметінің Дағдарысқа қарсы бағдарламасын толықтай жүзеге асыруды қамтамасыз ету;

Екіншіден, сайлауалды уәделерді – партияның Халықтық тұғырнамасын орындауды тиімді әрі дер кезінде жүзеге асыруды қамтамасыз ету;

Үшіншіден, қазақстандық қоғамның топтасуы мен бірлігін қамтамасыз ету.

Осы іргетаспен жаңа электоралды циклге партияның жаңа Доктринасы әзірленетін болады.

2007 жылы өткен Қазақстан Республикасы Парламенті Мәжілісінің сайлауы партия мүшелерінің өзінің санынан оның жақтастардың саны әлденеше рет асып түсетінін көрсетіп берді. Бұл – «Нұр Отан» партиясын жалпыұлттық қолдаудың шынайы көрнісі.

Партияның әлеуетті электораты партия мүшелері және партияның жақтастары. Осыдан барып партияның негізгі электоралды миссиясы - «Нұр Отан» ХДП-ның тұрлаулы және саналы ұйытқысының жақтастарын күшейту және нығайту болып шығады.

ҚОРЫТЫНДЫ

«Нұр Отан» Халықтық Демократиялық партиясы – бұл өзінің беделі мен қызметінің ауқымы арқасында саяси жүйенің нағыз ұйытқысына, Қазақстандағы қоғамдық процестің тұрақтандырушы факторына айналған бүкіл халықтық партия.

Партия Қазақстан жаңа ауқымды қатерлер мен сынақтарды еңсеріп, бұдан да күшті әрі гүлденген мемлекет болып шығады деген, өз Төрағасымен толықтай ынтымақтастықта. Сыртқы факторлардың ықпалымен қазақстандық экономикаға келген барлық теріс өзгерістер жойылатын және оның әсері барынша төмендетілетін болады. Экономикалық дағдарыстың ауқымы қаншалықты болса да – бұл уақытша құбылыс.
Партия жетекші партия ретінде өзіне жүктелген жаупкершіліктің барлық салмағын сезінеді. Партия уақыт сынақтарына мойымай, оны еңсеріп шығу, дағдарысқа қарсы тұруға өз үлесін қосу жөніндегі нақтылы шараларды талдап-жасауға өзінің күш-жігерін барынша топтастыруға ден қояды. Әлбетте, дағдарыстан кейінгі Қазақстан сапалы түрде жаңа жағдайда дамитын болады. Жаңа жағдай жаңа талаптарын қояды, дамудың жаңа басымдықтарын көрсетеді. 

Партия экономиканы одан әрі жаңғыртудың және елдің дағдарыстан кейінгі дамуын қамтамасыз ету үшін жұмыспен қамту стратегиясын жүзеге асырудың жаңа жоспарын іске асыруға барынша белсене ат салысатын болады.

Инновациялық даму, өмір сапасының деңгейін арттыру, қоғамдағы тұрақтылық – міне, партияның үш тұғырлы міндеті мен басты ұраны осы.

 «Қазақстан - 2030» Стратегиясына сәйкес біздің мемлекетіміздің үш бірдей маңызды міндетін – барлық қазақстандықтардың гүлденуін, қауіпсіздігін және әл-ауқатының жақсаруын қамтамасыз етуді, өмір сапасының неғұрлым  жоғары стандарттарына қол жеткізуді шешуге жауапты қадам жасау қажет. 

Дағдарыстан кейін дүние өзгереді және жаңа дүние қатарында Қазақстан өзінің лайықты орнына ие болады.

Дағдарыс – бұл инновация уақыты. Бұл батыл шешімдер уақыты. Бұл талантты және өжет жандардың уақыты. Болашақ бүгіннен басталады.   
_____________________________

